
Ashvayujamasakrite Shiva Stuti Masa7

ಅಶ್ವಾಯುಜಮಾಸಕೃತೇ ಶಿವಸ್ತುತಿಃ ಮಾಸ 7

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಜಯ ಜಯವಿಜಿತಾರಿಸಂಘಭೂಮ್ನೇ
ಶ್ರುತಿಸೀಮ್ನೇಽನ್ತಕಹಾರಿಪಾದಧಾಮ್ನೇ .

ಜಯ ಜಯ ಕರವೀರಪುಷ್ಪಮಾಲಾ-
ಧರ ಹರ ಶಂಕರ ದಿವ್ಯದೇಹಧಾಮ್ನೇ .. 65..

ಜಯ ಜಯ ತುರಗಾರಿವಾಹಪೂಜ್ಯ
ಜಯ ಜಯ ತ್ರಿಪುರಾರಯೇ ಹರಾಯ
ಧೃತಸೋಮಾಯ ವರಾಯ ತೇ ನಮೋಽಸ್ತು .. 66..
ಹರ ಹರ ಭಗವನ್ ಪಿನಾಕಪಾಣೇ
ಗರಧರ ಶಂಕರ ಚಾರುದೇಹಮೂರ್ತೇ .. 67..

ಪುರಹರ ಭವಹರ ಶಿವತರ ಸುಖಕರ .

ಪುರಹರ ಶಂಭೋಹರ ಗಂಗಾಧರ ಸಾಂಬ ರುದ್ರಪಾಹಿ .. 68..

ಶಶ್ವತ್ಪ್ರಸೀದ ಪರಮೇಶ್ವರ ಪಂಚವಕ್ತ್ರ
ರುದ್ರ ತ್ರಿಣೇತ್ರ ಶಶಿಖಂಡಕಲಾಲಲಾಮ .

ವಿಶ್ವಾಧಿಕಾಂತಕಹರ ಪ್ರಮಥೇಶ ಶಂಭೋ
ಪಾಹಿ ಪ್ರಪನ್ನಜನತಾಂ ಸುನತಾಂ ಮಹೇಶ .. 69..

ಅಸಮಕುಸುಮಾಯುಧತಾತಬಾಣಪಾಣೇ
ಹರ ಭೀಮಾಮರ ಪೂಜ್ಯಪಾದಪದ್ಮ .
ಶ್ರುತಿ ವಾಜಿವರಾಂಗಹೇಷಗೀತಕೀರ್ತೇ
ಪ್ರಸಭಂ ಶಂಕರ ಪಾಹಿಮಾಂ ದಯಾಕ್ಷ್ಣಾ .. 70..
ಏವಂ ಸ್ತವಂ ಪ್ರಯುಂಜೀತ ತಸ್ಮಿನ್ ಮಾಸಿ ಮಹೇಶ್ವರಿ .

ಬ್ರಾಹ್ಮಣಾಂದಾಪಯೇದ್ಗೌರಂ ಸವತ್ಸಂ ಗೋದ್ವಯಂ ಶಿವೇ .. 71..

ದಕ್ಷಿಣಾದಿಭಿರಭ್ಯರ್ಚ್ಯ ಮಾಸಾಂತೇ ಭೋಕ್ತುಮರ್ಹಸಿ .

ನಿತ್ಯಂ ನಕ್ತಶನೋ ಭಕ್ತೋ ಮುಕ್ತ ಏವ ಭವೇದ್ಧ್ರುವಂ  .. 72..

ಆಶ್ವಯುಜ್ಯಾಂ ಚ ಪೌರ್ಣಮ್ಯಾಂ ಹೋಮಃ ಕಾರ್ಯೋ ವಿಶೇಷತಃ .

ದೀನಾನಾಥಾನ್ ಭೋಜಯಿತ್ವಾ ಸ್ವಯಂ ಭುಂಜೀತ ಬಂಧುಭಿಃ .. 73..
ಆಶ್ವಯುಜ್ಯಾಂ ಪೂರ್ಣಿಮಾಯಾಮಶ್ವಿನ್ಯಾಮನ್ನವಾರಿಭಿಃ .. 74..
ಸಾಯಮಭ್ಯರ್ಚಯನ್ ಲಿಂಗಂ ಸ್ಥಿರಂ ವಾ ಚರಮೇವ ವಾ .

ತಾವದನ್ನಕಣಾಬ್ದಾಂತಂ ಶಿವಲೋಕೇ ಮಹೀಯತೇ .. 75..

ಏವಂಯಃ ಕುರುತೇ ಮಾಸಿ ಸೋಽಶ್ವಮೇಧಾಯುತಂ ಲಭೇತ್ .

ಸೋಽತ್ಯರ್ಕರಾಜಸಂರಾಜದ್ವಿಮಾನೇನ ಸವಂಶಕಂ .. 76..

ಯಾತಿ ಮತ್ಸದನಂ ದೇವಿ ಗಣೈಂದ್ರೈರನುಮೋದಿತಃ .. 77..
.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಮಶ್ವಾಯುಜಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 20

ಅಶ್ವಾಯುಜಾರ್ಚನಂ . 65-77..

- .. shrIshivarahasyam . mahAdevAkhyaH ekAdashamAMshaH . adhyAyaH 20

ashvAyujArchanam . 65-77..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ
while detailing about His Worship during the Aśvāyuja māsa ಅಶ್ವಾಯುಜ ಮಾಸ. He

mentions about conducting Homamಹೋಮಂ during Aśvāyuja Pūrṇimāಅಶ್ವಾಯುಜ
ಪೂರ್ಣಿಮಾ.
TheAśvāyujamāsakṛte ŚivaŚatāṣṭanāmaStotramಅಶ್ವಾಯುಜಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and the Aśvāyujamāsakṛte ŚivaŚatāṣṭaNāmāvaliḥ ಅಶ್ವಾಯುಜಮಾಸಕೃತೇ
ಶಿವಶತಾಷ್ಟನಾಮಾವಲಿಃ comprising of 108 Names 108 ನಾಮಾನಿ of Śiva ಶಿವ,

derived from the same can be accessed from one of the links provided below. The count

from the source text comes to less than 108 though. Perhaps there are/were meant to be

more Śloka-s.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 20 are presented on this page.

